
Ons kyk vandag na polisse op mekaar se
lewe na 'n egskeiding.

'n Leser skryt sy vrou is 'n agent by 'n
groot versekeraar. Op 'n dag kort sy geld
en neem toe 'n polis op sy lewe uit om
die kommissie te kry. Nie lank nie, toe
skei hulle. Hy is nou glad nie gemaklik
daarmee dat sy eks ’'n polis op sy lewe
het nie.

Die huweliksbelofte, “tot die dood ons
skei”, raai ek, kan vir sommiges seker
meer ‘n wens as 'n wagtyd raak. Is dit
waarvoor hy vrees, wonder ek. Maar
kom ons raak nie te laf nie; daar is reéls.

As iemand ’'n polis op jou lewe neem,
dus die eienaar van die polis is, gade of
nie, is dit daardie persoon se polis en
solank as wat die premies betaal word,
is daar niks wat jy daaraan kan doen
nie. Natuurlik sou jy moes ingestem het
daartoe, maar as die polis eers uitgereik

is, is dit buite jou beheer.

As jy twytel oor wie die elenaar van
die polis is, kan jou makelaar dit gou vir
jou vasstel. Maak seker jy verstaan die
verskil tussen die versekerde (jy in dié

geval) en die elenaar. As dit jou eks is,
kan sy selfs die polis aan iemand anders
begunstig (laat uitbetaal) by jou dood
(dalk aan die nuwe lietde).

Dit klink alles baie eenvoudig. Maar
net totdat jy begin kyk na boedelbeplan-
ning en belastings by dood.

S0 ’'n polis, al betaal sy al die premies
en word die geld aan haar uitbetaal as jy
die dag ’'n saliger omgewing gaan ver-
ken, val in jou boedel vir die berekening
van boedelbelasting.

Die gevolg is dat dit 'n boedelbelas-
tingplig kan skep waarvoor jou naasbe-
staandes sal moet instaan. Met gevolgli-

ke finansiéle verlies vir hulle.

Die premies plus 6% rente daarop wat
deur jou eks betaal word, word van die
poliswaarde afgetrek om die waarde vir
boedelbelasting te bereken. En dan sal
sy die pro rata-deel van die boedelbelas-
ting moet betaal. Maar omdat die polis-
opbrengs die boedelwaarde verhoog en
sy net 'n pro rata-deel betaal, sal die
oorblywende deel deur die eksekuteur
uit jou boedel betaal moet word.

Die gade-aftrekking vir boedelbelas-
ting geld natuurlik nie. Julle is mos nie
meer gades nie.

Wat my bring by 'n volgende baie be-

langrike punt oor egskeidings. Die reg-
verdige verdeling van bates is belangrik.
So ook die eis om onderhoud. Maar ek
voel baie sterk dat daar ook voorsiening
gemaak sal moet word vir 'n lewenspolis
(met ongeskiktheidsdekking as 'n ver-
snellervoordeel).

Die betaling van onderhoud is een

ding - maar dooies hou op om te betaal.
En om ’n eis aan daardie kant van die

Styx in te stel, gaan maar lol. Dek jouselt

met 'n polis, dan het jy sekerheid vir jou
en veral vir kinders as daar is.

Die Boedelbelastingwet (45 van 1955)
maak voorsiening daarvoor dat 'n gade

n polis kan uitneem ingevolge 'n voor-
of nahuwelikse kontrak. By die dood
van die versekerde sal die polis vrygestel
wees van boedelbelasting.

Baie finansiéle raadgewers mis hierdie
vrystelling, meen ek, omdat bemakings
aan gades aftrekbaar is vir boedelbelas-
ting.

My punt is dat huwelike nie hou nie -
sowat die helfte hou nie - en dit maak
mos sin om alles wat die wet jou toelaat
te gebruik om jou finansiéle toekoms te
verseker. Dinge loop soms skeet.

